
MINUTI

Il-Minuti tal-Laqgħa Nru 27 li saret fil-10 ta’ Marzu, 2025 ġew konfermati.

DISKUSSJONI DWAR IL-PARENTAL ALIENATION – KONTINWAZZJONI

IĊ-CHAIRPERSON (Onor. Carmelo Abela): Illum se nkomplu d-diskussjoni li qbadna ftit tax-xhur ilu u li mbagħad kellna ninterrompu minħabba diskussjonijiet oħrajn. U hawnhekk qiegħed nirreferi għad-diskussjoni dwar il-parental alienation. Minħabba li llum se nisimgħu esperjenzi diretti ta’ persuni li għaddew minn din is-sitwazzjoni ħadna d-deċiżjoni li din il-parti ssir in camera u ma tiġix imxandra, la fuq il-website tal-Parlament u lanqas fuq l-istazzjon televiżiv tal-Parlament. Għalhekk din il-parti se tkun biss għalina l-Membri tal-Kumitat. 

Bħalma jiġri s-soltu se nisimgħu l-esperjenzi tal-mistiedna u dak li jixtiequ jgħidulna. Imbagħad wara l-Membri tal-Kumitat ikunu jistgħu jagħmlu l-mistoqsijiet jew il-kummenti tagħhom fuq dak li nkunu smajna. U ovvjament imbagħad ikun hemm ir-reazzjonijiet u t-tweġibiet tagħkom. Il-kummenti tagħkom se jiġu rekordjati biss għalina, u għalhekk ħadd m’għandu għalfejn jixgħel il-mikrofoni biex jitkellem. Għaldaqstant se nitlob l-ewwel mistieden sabiex jiġi madwar il-mejda u jgħidilna l-istorja tiegħu.

(Il-laqgħa tkompliet in camera)

IĊ-CHAIRPERSON: B’hekk smajna lill-mistiedna kollha li kellna llum. Ġbarna wkoll id-dokumenti li għaddewlna uħud mill-mistiedna. Ovvjament jekk ikollna bżonn li niċċaraw xi ħaġa magħkom nergħu nikkuntattjawkom. Grazzi ħafna. 
 
APPROVAZZJONI TAR-RAPPORT MAĦRUĠ MILL-KUMITAT PERMANENTI DWAR L-AFFARIJIET TAL-FAMILJA INTITOLAT “RAPPORT DWAR IĊ-CHILDCARE”

IĊ-CHAIRPERSON: Qegħdin naqblu li dan ir-rapport napprovawh fil-laqgħa li jmiss. Grazzi. 

Fis-7.02 p.m. il‑Kumitat aġġorna għal data li kellha tiġi komunikata aktar tard.

